
№1№1

yanvaryanvar

ISSN: 3060-463X

20262026



Elektron nashr, 518 sahifa.
2026-yil, yanvar

Bosh muharrir: 
Zokirova Nodira Kalandarovna, iqtisodiyot fanlari doktori, DSc, professor

Bosh muharrir o‘rinbosari:
Shakarov Zafar G‘afforovich, iqtisodiyot fanlari bo‘yicha falsafa doktori, PhD, dotsent

Tahrir hay’ati:
Abduraхmanov Kalandar Xodjayevich, O‘z FA akademigi, iqtisodiyot fanlari doktori, professor 
Sharipov Kongratbay Avezimbetovich, texnika fanlari doktori, professor 
Maxkamov Baxtiyor Shuxratovich, iqtisodiyot fanlari doktori, professor
Abduraxmanova Gulnora Kalandarovna, iqtisodiyot fanlari doktori, professor 
Shaumarov Said Sanatovich, texnika fanlari doktori, professor 
Turayev Bahodir Xatamovich, iqtisodiyot fanlari doktori, professor 
Nasimov Dilmurod Abdulloyevich, iqtisodiyot fanlari doktori, professor 
Allayeva Gulchexra Jalgasovna, iqtisodiyot fanlari doktori, professor 
Arabov Nurali Uralovich, iqtisodiyot fanlari doktori, professor 
Maxmudov Odiljon Xolmirzayevich, iqtisodiyot fanlari doktori, professor 
Xamrayeva Sayyora Nasimovna, iqtisodiyot fanlari doktori, professor 
Bobonazarova Jamila Xolmurodovna, iqtisodiyot fanlari doktori, professor 
Irmatova Aziza Baxromovna, iqtisodiyot fanlari doktori, professor 
Bo‘taboyev Mahammadjon To‘ychiyevich, iqtisodiyot fanlari doktori, professor
Shamshiyeva Nargizaxon Nosirxuja kizi, iqtisodiyot fanlari doktori, professor, 
Xolmuxamedov Muhsinjon Murodullayevich, iqtisodiyot fanlari nomzodi, dotsent 
Xodjayeva Nodiraxon Abdurashidovna, iqtisodiyot fanlari nomzodi, dotsent
Amanov Otabek Amankulovich, iqtisodiyot fanlari bo‘yicha falsafa doktori (PhD), dotsent 
Toxirov Jaloliddin Ochil o‘g‘li, texnika fanlari bo‘yicha falsafa doktori (PhD) 
Qurbonov Samandar Pulatovich, iqtisodiyot fanlari bo‘yicha falsafa doktori (PhD) 
Zikriyoyev Aziz Sadulloyevich, iqtisodiyot fanlari bo‘yicha falsafa doktori (PhD) 
Tabayev Azamat Zaripbayevich, iqtisodiyot fanlari bo‘yicha falsafa doktori (PhD)
Sxay Lana Aleksandrovna, iqtisodiyot fanlari bo‘yicha falsafa doktori (PhD), dotsent
Ismoilova Gulnora Fayzullayevna, iqtisodiyot fanlari nomzodi, dotsent 
Djumaniyazov Umrbek Ilxamovich, iqtisodiyot fanlari nomzodi, dotsent 
Kasimova Nargiza Sabitdjanovna, iqtisodiyot fanlari nomzodi, dotsent
Kalanova Moxigul Baxritdinovna, dotsent
Ashurzoda Luiza Muxtarovna, iqtisodiyot fanlari bo‘yicha falsafa doktori (PhD)
Sharipov Sardor Begmaxmat o‘g‘li, iqtisodiyot fanlari bo‘yicha falsafa doktori (PhD)
Sharipov Botirali Roxataliyevich, iqtisodiyot fanlari nomzodi, professor
Tursunov Ulug‘bek Sativoldiyevich, iqtisodiyot fanlari doktori (DSc), dotsent
Bauyetdinov Majit Janizaqovich, Toshkent davlat iqtisodiyot universiteti dotsenti, PhD
Botirov Bozorbek Musurmon o‘g‘li, Texnika fanlari bo‘yicha falsafa doktori (PhD)
Sultonov Shavkatjon Abdullayevich, Kimyo fanlari doktori, (DSc)
Joʻraeva Malohat Muhammadovna, filologiya fanlari doktori (DSc), professor.
Yusupov Maxamadamin Abduxamidovich, iqtisodiyot fanlari nomzodi (DSc), professor
Kalonova Moxigul Baxritdinovna, iqtisodiyot fanlari nomzodi (PhD), dotsent
Mirzayev Kulmamat Djanzakovich, iqtisodiyot fanlari nomzodi (DSc), professor.
Karimova Nilufar Sadirdin qizi, iqtisodiyot fanlari bo‘yicha falsafa doktori (PhD)
Norboyеv Odil Abrayеvich, iqtisodiyot fanlari bo‘yicha falsafa doktori (PhD), dotsent
Nasimov Dilmurod Abdulloyevich, iqtisodiyot fanlari doktori (DSc), professor



05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Annotatsiya. Mazkur maqolada Xondiza koni polimetall rudalarini flotatsion boyitishda reagent rejimini takomillashtirish 
masalalari tahlil qilindi. Tadqiqotda mis–qo‘rg‘oshin flotatsiyasi chiqindilaridan ruxni ajratib olish jarayoniga alohida e’tibor 
qaratilib, amaldagi texnologik sxemalar hamda reagent rejimlari qiyosiy baholandi. Ilmiy adabiyotlar, ishlab chiqarish 
tajribasi va statistik ma’lumotlar tahlili asosida rux flotatsiyasida qo‘llanilayotgan yig‘gich hamda aktivatorlarning 
samaradorligi o‘rganildi. Natijalar BKK yig‘gichi va mis kuporosi sarfini optimallashtirish orqali rux konsentratidagi Zn 
miqdorini 55% gacha, umumiy ajratib olinishi darajasini esa 73,16% gacha oshirish mumkinligini ko‘rsatdi. SEM va EDS 
tahlillari ruxning konsentratda asosan sfalerit shaklida jamlanganini tasdiqladi. Shu bilan birga, rux konsentratida ma’lum 
miqdorda qo‘rg‘oshinning saqlanib qolishi flotatsiya jarayonining selektivligini yanada oshirish zarurligini ko‘rsatadi. 
Olingan xulosalar polimetall rudalarni flotatsion boyitish texnologiyalarini takomillashtirish hamda rangli metallurgiya 
korxonalarida xomashyo resurslaridan samarali foydalanishni qo‘llab-quvvatlash uchun ilmiy asos bo‘lib xizmat qiladi.

Kalit so‘zlar: flotatsion boyitish, polimetall rudalar, Xondiza koni, reagent rejimi, rux konsentrati, selektiv flotatsiya.
Abstract. This article examines the improvement of reagent regimes in the flotation beneficiation of polymetallic ores 
from the Khondiza deposit. Particular attention is given to zinc recovery from copper–lead flotation tailings, along with 
a comparative evaluation of existing technological flowsheets and reagent regimes. Based on the analysis of scientific 
publications, industrial data, and statistical indicators, the effectiveness of collectors and activators used in zinc flotation 
was assessed. The results demonstrate that optimizing the consumption of the BKK collector and copper sulfate activator 
can increase the zinc content in the concentrate up to 55%, with a total recovery of 73.16%. SEM and EDS analyses 
confirmed that zinc in the concentrate is predominantly present as sphalerite. At the same time, the remaining lead 
content in the zinc concentrate indicates the need to further enhance flotation selectivity. The findings provide a scientific 
basis for improving polymetallic ore flotation technologies and increasing the efficiency of raw material utilization in non-
ferrous metallurgy.

Keywords: flotation beneficiation, polymetallic ores, Khondiza deposit, reagent regime, zinc concentrate, selective 
flotation.
Аннотация. В статье рассматриваются вопросы совершенствования реагентного режима при флотационном 
обогащении полиметаллических руд месторождения Хандиза. Основное внимание уделено извлечению цинка 
из хвостов медно-свинцовой флотации, а также сравнительной оценке действующих технологических схем и 
реагентных режимов. На основе анализа научных публикаций, производственных данных и статистических 
показателей изучено влияние реагентного режима на результаты флотации. Установлено, что оптимизация 
расхода собирателя БКК и активатора в виде медного купороса позволяет повысить содержание цинка в 
концентрате до 55% при суммарном извлечении 73,16%. Результаты СЭМ и ЭДС подтверждают, что цинк в 
концентрате преимущественно представлен в виде минерала сфалерита. Вместе с тем сохранение определённого 
количества свинца в цинковом концентрате указывает на необходимость дальнейшего повышения селективности 
флотационного процесса. Полученные выводы могут быть использованы для оптимизации технологических 
схем обогащения полиметаллических руд на предприятиях цветной металлургии и повышения эффективности 
использования сырьевых ресурсов.

Ключевые слова: флотационное обогащение, полиметаллические руды, месторождение Хандиза, реагентный 
режим, цинковый концентрат, селективная флотация.

K I R I S H
Polimetall rudalarni flotatsiya usulida boyitish murakkab mineral tarkib, foydali komponentlarning o‘zaro 

zich bog‘langanligi hamda foydasiz jinslar bilan birikkanligi sababli yuqori aniqlikdagi texnologik yondashuvni 
talab etadi. Ayniqsa, mis, rux va qo‘rg‘oshin tarkibli rudalarda kollektiv va selektiv flotatsiya bosqichlarida 
reagent rejimini to‘g‘ri tanlash jarayon samaradorligini belgilovchi muhim omillardan biri hisoblanadi. Shu bois 
polimetall rudalarni qayta ishlash texnologiyasini takomillashtirish, xususan, flotatsiya jarayonida reagentlar 
tarkibi va sarfini optimallashtirish dolzarb ilmiy-amaliy masala sifatida qaraladi.

O‘zbekiston Respublikasida rangli metallurgiya xomashyo bazasini kengaytirish hamda mavjud konlardan 
samarali foydalanish masalalari mamlakat sanoat rivojlanishining ustuvor yo‘nalishlaridan biri sifatida e’tirof 
etiladi. Xususan, Xondiza konini sanoat miqyosida o‘zlashtirish bo‘yicha ishlar bosqichma-bosqich amalga 
oshirilmoqda hamda mazkur jarayon tegishli normativ-huquqiy hujjatlar asosida tartibga solinadi1. Mazkur 
qarorga muvofiq Xondiza konini o‘zlashtirish ishlari Olmaliq kon-metallurgiya kombinati tasarrufiga biriktirilgan 
bo‘lib, loyihani amalga oshirish jarayonlari belgilangan tashkiliy yondashuv asosida yo‘lga qo‘yilgan.

Xondiza koni polimetall rudalarini o‘rganish ishlari XX-asrning ikkinchi yarmidan boshlab olib borilgan bo‘lib, 
kon zaxiralari 1974-yilda tasdiqlangan. Keyinchalik 2007-yildan boshlab Olmaliq kon-metallurgiya kombinati 
tomonidan konning polimetall maydonida qazib olish va qayta ishlash ishlari bosqichma-bosqich yo‘lga qo‘yila 
boshlangan. Mazkur jarayonlar Xondiza konining sanoat ahamiyatini yanada oshirib, boyitish texnologiyalarini 
rivojlantirish uchun zarur shart-sharoitlarni shakllantirgan.

Xondiza boyitish fabrikasida dastlabki konsentratlarni olish ishlari 2010-yil dekabr oyida yo‘lga qo‘yilgan 
bo‘lib, 2011-yil may oyida fabrika rasmiy ravishda ishga tushirilgan. Fabrika polimetall rudalarni qayta ishlashga 
ixtisoslashgan bo‘lib, mis, rux va qo‘rg‘oshin konsentratlarini ishlab chiqaradi. Boyitish jarayoni kollektiv va 
selektiv flotatsiya usullari asosida amalga oshiriladi. Mazkur texnologik zanjir Markaziy Osiyo mintaqasida 
polimetall rudalarni qayta ishlashga ixtisoslashgan ishlab chiqarish obyektlaridan biri sifatida alohida 
ahamiyatga ega.

Amaliy tajriba shuni ko‘rsatadiki, Xondiza koni rudalarining murakkab mineral tarkibi flotatsiya jarayonida 
selektiv ajratish samaradorligini oshirishni taqozo etadi. Natijada, amaldagi reagent rejimlari sharoitida ayrim 
rangli metallarning ma’lum qismi flotatsiya chiqindilarida qolib ketishi mumkin. Ushbu holat texnologik sxemani, 
shuningdek, reagentlar tarkibi va sarfini yanada takomillashtirish zarurligini ko‘rsatadi. Boyitish jarayoniga 
qo‘shimcha flotatsiya kameralarini joriy etish va ayrim texnologik parametrlarni moslashtirish ma’lum darajada 
ijobiy natijalarni ta’minlagan bo‘lsa-da, reagent rejimini takomillashtirish masalasi hozirgi kunda ham dolzarb 
bo‘lib qolmoqda.

M A V Z U G A  O I D  A D A B I Y O T L A R  S H A R H I 
Polimetall rudalarni flotatsion boyitish masalalari bo‘yicha olib borilgan ilmiy tadqiqotlar tahlili shuni 

ko‘rsatadiki, ushbu yo‘nalishda xorijiy va mahalliy olimlar tomonidan muhim ilmiy-amaliy natijalarga erishilgan. 
Tadqiqotlarning aksariyati rudalarning murakkab mineral tarkibi, sulfid minerallarining o‘zaro zich bog‘langanligi 
hamda selektiv flotatsiyani ta’minlash jarayonidagi texnologik xususiyatlarni chuqur o‘rganishga qaratilgan.

Mahalliy tadqiqotchilardan A.S. Xasanov, U.X. Eshonkulov va B.Sh. Soatov tomonidan olib borilgan 
ishlar Xondiza boyitish fabrikasida polimetall rudalarni qayta ishlash texnologiyasini takomillashtirishga 
bag‘ishlangan. Mualliflar o‘z tadqiqotlarida flotatsiya sxemasiga qo‘shimcha bo‘g‘inlarni joriy etish, maydalash 
hamda qayta tozalash bosqichlarini optimallashtirish orqali mis, qo‘rg‘oshin va rux konsentratlarida metall ajratib 
olish ko‘rsatkichlarini oshirish imkoniyatlarini asoslab bergan. Ushbu izlanishlarda texnologik rekonstruksiya 
natijasida mis ajratib olinishi sezilarli darajada yaxshilangani qayd etilgan. Shu bilan birga, reagent rejimining 
selektiv flotatsiyadagi roli alohida chuqurlashtirilgan tahlil doirasida yoritilishi kelgusidagi tadqiqotlar uchun 
dolzarb yo‘nalish sifatida namoyon bo‘ladi.

K.J. Xakimov va Sh.X. Rajabovlarning ilmiy ishlarida Xondiza koni polimetall rudalarining flotatsion 
boyitilishi jarayonlari laboratoriya hamda ishlab chiqarish sharoitida o‘rganilgan. Mualliflar mis–qo‘rg‘oshin 
flotatsiyasi chiqindilaridan ruxni ajratib olishda reagent rejimining ahamiyatini alohida ta’kidlab, BKK yig‘gichi 
hamda aktivator sifatida mis kuporosining sarfini moslashtirish orqali rux konsentratidagi Zn miqdorini 55% 
gacha yetkazish mumkinligini tajribaviy ravishda asoslab bergan. Tadqiqotlarda SEM va EDS usullari yordamida 
konsentratlarning mineral tarkibi chuqur tahlil qilingan. Shu bilan birga, kollektiv va selektiv flotatsiya bosqichlari 
uchun yagona, kompleks reagent rejimini shakllantirish masalasi yanada kengroq va tizimli yondashuv 
doirasida rivojlantirilishi maqsadga muvofiq.

1	 O‘zbekiston Respublikasi Prezidenti. “Xonjiza va Uchquloch konlarining polimetall rudalari mineral resurs bazasidan samarali 
foydalanish to‘g‘risida”gi Qaror, 2006 yil 10 avgust, PQ–442-son.

I.K. Umarova tomonidan olib borilgan tadqiqotlarda polimetall rudalarning boyitiluvchanligi hamda flotatsiya 
jarayonlarining texnologik xususiyatlari o‘rganilgan. Muallif flotatsiya samaradorligi mineral tarkib va donadorlik 
darajasiga bevosita bog‘liqligini ko‘rsatib, reagentlarning tanlab ta’sirini kuchaytirish zarurligini ta’kidlaydi. 
Biroq ushbu ishlarda aniq kon sharoitlariga moslashtirilgan reagent rejimlarini ishlab chiqish masalasi umumiy 
tavsiyalar ko‘rinishida bayon etilgan bo‘lib, amaliy jihatdan yanada chuqurlashtirilishi mumkin.

A. Yusupxodjaev, S. Xudoyarov va boshqa tadqiqotchilar metallurgiya hamda boyitish texnologiyalariga 
bag‘ishlangan asarlarida flotatsiya jarayonlarining nazariy asoslarini keng yoritgan. Ushbu ishlarda kollektorlar, 
ko‘pik hosil qiluvchilar va aktivatorlarning umumiy mexanizmlari bayon etilgan bo‘lsa-da, murakkab polimetall 
rudalar uchun selektiv reagent rejimlarini amaliy jihatdan takomillashtirish masalalari qo‘shimcha tadqiqotlarni 
talab etadigan yo‘nalish sifatida qaraladi.

Xorijiy tadqiqotlarda polimetall rudalarni flotatsiyalashda kombinatsiyalangan reagentlar qo‘llanilishi, 
yig‘gich va aktivatorlar o‘rtasidagi sinergetik ta’sirni kuchaytirish orqali metall ajratib olish ko‘rsatkichlarini 
oshirish imkoniyatlari asoslab berilgan. Shu bilan birga, mazkur ishlarda O‘zbekiston konlari, xususan 
Xondiza koni rudalarining mineralogik xususiyatlari to‘liq inobatga olinmagan bo‘lishi mumkin. Bu esa ayrim 
yondashuvlarni bevosita ishlab chiqarish sharoitiga moslashtirish jarayonida qo‘shimcha ilmiy-amaliy baholash 
zarurligini ko‘rsatadi.

Yuqoridagi adabiyotlar tahlili shuni ko‘rsatadiki, mavjud ilmiy ishlarda asosan texnologik sxemani 
takomillashtirish yoki alohida metall komponentlarni ajratib olish masalalariga e’tibor qaratilgan. Mazkur 
maqolada esa Xondiza koni polimetall rudalarini flotatsiyalashda reagent rejimini kollektiv va selektiv flotatsiya 
bosqichlari kesimida kompleks tarzda tahlil qilish masalasi ilgari suriladi. Ushbu yondashuv reagentlarning 
o‘zaro ta’siri hamda ularning flotatsiya samaradorligiga kompleks ta’sirini baholash imkonini beradi va texnologik 
ko‘rsatkichlarni barqaror oshirishga qaratilgan ilmiy asosni shakllantirishga xizmat qiladi.

T A D Q I Q O T  M E T O D O L O G I YA S I 
Mazkur tahliliy maqolada polimetall rudalarni flotatsion boyitish bo‘yicha e’lon qilingan ilmiy ishlar tahlil 

qilindi. Tadqiqot jarayonida qiyosiy-taqqoslash, tizimli tahlil hamda analitik umumlashtirish metodlaridan 
foydalanildi. Xondiza koni polimetall rudalarini boyitishga bag‘ishlangan mahalliy va xorijiy mualliflar ishlari 
asosida flotatsiya jarayonida qo‘llanilgan reagent rejimlari, texnologik sxemalar hamda ularning metall ajratib 
olish ko‘rsatkichlariga ta’siri o‘zaro taqqoslandi.

Qiyosiy-taqqoslash metodi yordamida turli tadqiqotchilar tomonidan taklif etilgan kollektiv va selektiv 
flotatsiya bosqichlaridagi reagent sarflari, yig‘gich va aktivatorlarning kombinatsiyalari hamda flotatsiya natijalari 
tahlil qilindi. Tizimli yondashuv asosida flotatsiya jarayoni reagent rejimi, mineral tarkib va texnologik sxema 
o‘rtasidagi o‘zaro bog‘liqlik doirasida ko‘rib chiqildi. Analitik umumlashtirish metodi orqali mavjud tadqiqotlarda 
aniqlangan asosiy qonuniyatlar ajratib olinib, ularning Xondiza koni sharoitida qo‘llanish imkoniyatlari baholandi.

Mazkur yondashuv ilmiy manbalar natijalarini tizimlashtirish, ularning kuchli jihatlarini aniqlash hamda 
polimetall rudalarni flotatsiyalashda reagent rejimini takomillashtirish bo‘yicha asoslangan ilmiy xulosalar 
chiqarish imkonini berdi.

T A H L I L  V A  N A T I J A L A R 
Olib borilgan tahlil natijalari Xondiza koni polimetall rudalarini flotatsion boyitishda ruxli konsentrat sifatiga 

reagent rejimi hamda flotatsiya bosqichlari soni sezilarli ta’sir ko‘rsatishini tasdiqlaydi. Xususan, ruxli konsentrat 
№2 mis–qo‘rg‘oshin flotatsiyasidan keyingi chiqindilarni qayta flotatsiyalash asosida olingan bo‘lib, mazkur 
jarayon ikki bosqichli nazorat flotatsiyasi orqali amalga oshirilgan.

Birinchi bosqichda II bosqich asosiy flotatsiya chiqindilari I nazorat flotatsiyasiga yo‘naltirildi. Ushbu 
bosqichda yig‘gich sifatida BKK — 60 g/t, ko‘pik hosil qiluvchi reagent T-92 — 40 g/t, hamda aktivator sifatida 
mis kuporosi — 120 g/t miqdorida qo‘llanildi. Mazkur reagent rejimi sharoitida rux minerallarining flotatsiyaga 
faol jalb etilishi ta’minlanib, ruxning sezilarli qismi ko‘pik mahsulotiga o‘tdi.

I nazorat flotatsiyasidan hosil bo‘lgan chiqindilar keyingi II nazorat flotatsiyasi bosqichiga uzatildi. Ushbu 
bosqichda reagent sarflari bosqichma-bosqich kamaytirilib, BKK — 30 g/t, T-92 — 20 g/t, mis kuporosi esa 
— 100 g/t miqdorida qo‘llanildi. Reagent sarfining bosqichma-bosqich moslashtirilishi flotatsiya jarayonining 
selektivligini oshirishga xizmat qilgan bo‘lib, rux minerallarining ajralishi saqlab qolingan holda qo‘rg‘oshin va 
temir birikmalarining konsentrat tarkibiga o‘tishi cheklangan.

Natijada taklif etilgan qo‘shimcha II nazorat flotatsiyasi bosqichi hamda yangilangan reagent rejimi ruxli 
flotokonsentrat sifatining yaxshilanishiga olib keldi. Tahlil natijalari rux konsentratida Zn miqdori ortganini, 
qo‘rg‘oshin miqdori esa nisbatan kamayganini ko‘rsatadi. Bu holat flotatsiya jarayonida reagentlarning tanlab 
ta’siri kuchayganini hamda ruxni ajratib olish samaradorligi oshganini tasdiqlaydi (1-jadval).

1-jadval. Polimetall rux rudalarini flotatsion boyitish natijalari

Nomi Og‘irligi, t Chiqish %
Tarkibi % Ajratib olish %

Cu Pb Zn Cu Pb Zn

I asosiy Zn li flotatsiyasi

Boyitma 3.13 3.6 0.92 3 54.27 10.58 11.64 70.46

Xvost 83.96 96.4 0.23 0.81 9 21.93 21.93 96.18

Ruda 87.09 100 0.31 1.05 13.99 32.51 37.56 166.64

II asosiy Zn li flotatsiyasi

Boyitma 2.94 4.25 1.01 3.71 56.79 6.6 8.21 42.08

Xvost 69.2 95.75 0.17 0.6 56.79 15.33 17.71 54.11

Ruda 72.28 100 0.23 0.81 9 21.93 25.92 96.19

I Zn li nazorat flotatsiya natijalari

Boyitma 0.65 0.9 0.86 3.33 56.88 1.98 2.6 14.88

Xvost 71.63 99.1 0.16 0.52 4.05 13.35 15.1 39.22

Ruda 72.28 100 0.17 0.6 5.44 15.33 17.7 54.1

II Zn li nazorat flotatsiya natijalari

Boyitma 0.78 1.1 0.92 3.43 55.89 1.86 2.35 12.84

Xvost 69.60 98.9 0.14 0.45 2.79 11.49 12.75 26.38

Ruda 70.38 100 0.16 0.52 4.05 13.35 15.1 39.22

I Zn li tozalash flotatsiya natijalari

Boyitma 0.23 49.5 0.95 3.05 25 0.66 0.4 2.7

Xvost 7.1 96.9 0.94 3.33 53.53 7.92 9.51 53.61

Ruda 7.33 100 0.97 3.32 53.93 8.65 9.99 56.83

II Zn li tozalash flotatsiya natijalari

Boyitma 0.19 49.5 0.95 3.05 25 0.66 0.4 2.7

Xvost 0.19 50.5 0.96 3.05 58.95 0.07 0.08 0.52

Ruda 0.38 100 1.58 3.05 61.2 0.73 0.48 3.22

I asosiy Zn li flotatsiya 
boyitmasi 9.44 0.92 3 54.27 10.58 11.64 70.46

II Zn li tozalash boyitmasi 0.32 0.95 3.05 25 0.66 0.4 2.7

Umumlashtirilgan Zn 
boyitma 0.95 3.23 55 11.24 12.04 73.16

Yuqoridagi jadvalda (1-jadval) keltirilgan ma’lumotlar tahlili shuni ko‘rsatadiki, rux flotatsiyasining asosiy 
hamda nazorat bosqichlari natijasida rux konsentratidagi Zn miqdori 55% atrofida shakllanib, umumiy ajratib 
olinishi darajasi 70% dan yuqori ko‘rsatkichga yetgan. Shu bilan birga, rux konsentratida qo‘rg‘oshinning ma’lum 
miqdorda saqlanib qolishi selektiv flotatsiya jarayonida reagent rejimini yanada takomillashtirish imkoniyatlari 
mavjudligini ko‘rsatadi.

Bosqichma-bosqich flotatsiya natijalarini qiyosiy tahlil qilish ruxni ajratib olish ko‘rsatkichlarining oshishi 
reagent sarflarini maqbullashtirish bilan uzviy bog‘liqligini aniqlash imkonini beradi (1-rasm).

1-rasm. Flotokonsentrat №3 sirtining skanerlovchi elektron mikroskopiya [1]. 

SEM va energiya-dispersiya tahlili (EDS) asosida olingan tasvirlar (10 000 martalik kattalashtirish) shuni 
ko‘rsatadiki, rux konsentratda asosan sfalerit shaklida ustun konsentratsiyalangan bo‘lib, pirit hamda boshqa 
qo‘shimcha mineral fazalarning mavjudligi ham qayd etiladi.

Olingan ruxli konsentratning mineralogik tarkibi skanerlovchi elektron mikroskopiya asosida tahlil 
qilinganda, konsentratda ruxning asosiy qismi sulfid shaklida, ya’ni sfalerit minerali ko‘rinishida jamlangani 
aniqlandi. Skanerlovchi elektron mikroskopiya tasvirlarida ruxning yuqori intensivlikdagi piklarining oltingugurt 
piklari bilan mos kelishi ruxning flotatsiya jarayonida barqaror ajralganini tasdiqlaydi. Konsentrat tarkibida 
qo‘shimcha aralashmalar sifatida temir minerallari hamda ayrim karbonat birikmalarining mavjudligi kuzatildi.

Shunday qilib, olib borilgan tahlil natijalari ruxli konsentrat №2 ni olishda qo‘shimcha nazorat flotatsiyasi 
bosqichini joriy etish hamda reagent sarflarini bosqichma-bosqich moslashtirish flotatsiya jarayonining 
umumiy samaradorligini oshirganini ko‘rsatadi. Mazkur yondashuv ruxning ajratib olinishi va konsentrat sifatini 
yaxshilash bilan birga, qo‘rg‘oshin kabi qo‘shimcha komponentlarning rux konsentratiga o‘tishini kamaytirish 
imkonini bergan (2-rasm).

2-rasm. Xondiza koni polimetall rudalarini flotatsion boyitish natijasida rux konsentratining asosiy ko‘rsatkichlari2.

2	  Muallif ishlanmasi 

Ikkinchi rasmdan ko‘rinadiki, takomillashtirilgan reagent rejimini qo‘llash natijasida rux konsentratidagi Zn 
miqdori 55% gacha, umumiy ajratib olinishi esa 73,16% gacha oshgan. Shu bilan birga, rux konsentratidagi 
qo‘rg‘oshin miqdori 3,00–3,23% oralig‘ida saqlanib qolgan.

X U L O S A  V A  T A K L I F L A R 
O‘tkazilgan tahlillar Xondiza koni polimetall rudalarini flotatsion boyitishda reagent rejimi jarayon 

samaradorligini belgilovchi asosiy omillardan biri ekanini ko‘rsatdi. Mavjud ilmiy adabiyotlar hamda ishlab 
chiqarish ma’lumotlarining qiyosiy tahlili mis–qo‘rg‘oshin flotatsiyasi chiqindilaridan ruxni ajratib olish jarayonida 
reagent sarflarini optimallashtirish muhim ahamiyatga ega ekanini tasdiqlaydi.

Takomillashtirilgan reagent rejimini qo‘llash natijasida rux konsentratidagi Zn miqdori 55% gacha, umumiy 
ajratib olinishi esa 73,16% gacha oshgani aniqlandi. Shu bilan birga, rux konsentratida qo‘rg‘oshin miqdorining 
3,00–3,23% oralig‘ida saqlanib qolishi selektiv flotatsiya jarayonini yanada takomillashtirish imkoniyatlari 
mavjudligini ko‘rsatadi. SEM va EDS tahlillari ruxning konsentratda asosan sfalerit shaklida jamlanganini 
tasdiqlab, flotatsiya jarayonining barqaror amalga oshirilganini ko‘rsatdi.

Olingan natijalar asosida reagent rejimini kollektiv va selektiv flotatsiya bosqichlari kesimida kompleks 
optimallashtirish, shuningdek, rux konsentratidagi qo‘rg‘oshin miqdorini kamaytirishga qaratilgan qo‘shimcha 
ilmiy-amaliy izlanishlarni davom ettirish maqsadga muvofiq hisoblanadi. Mazkur yondashuv polimetall rudalarni 
boyitish samaradorligini oshirish hamda rangli metallurgiya korxonalarida xomashyo resurslaridan oqilona 
foydalanishga xizmat qiladi.

